
ஜநை: க்ரு’தம் புருஷோத்தமஸ்தோத்ரம் 6

(ஆர்யாயநமுநிப்ரோக்தம் புருஷோத்தமஸ்தோத்ரம்0)
அத² நார்யோ நரா:ஸ்தோத்ரம் ஸர்வே சக்ருர்ஹரேஸ்ததா³ ।
ப்ரேமபூர்ணஹ்ரு’த³யாஶ்ச ஸ்தி²ரமாநஸவ்ரு’த்தய:॥ 39॥
நமோऽஸ்து தே பரே தா⁴ம்நி ராஜதே வை பராத்மநே ।
நமோऽஸங்க்²யஸதீஸாத்⁴வீஸாது⁴முக்தாபி⁴ஶாஸிநே ॥ 40॥
நமோऽக்ஷராऽதி⁴பதயேऽக்ஷரமுக்தாऽபி⁴ஶாஸிநே ।
நமோ கோ³லோகவாஸாய கோ³பகோ³ப்யபி⁴ஶாஸிநே ॥ 41॥
க³வாம் நாதா²ய க்ரு’ஷ்ணாய ஶ்ரீராதா⁴பதயே நம: ।
நமோ வைகுண்ட²வாஸாய ஶ்ரீரமாபதயே நம:॥ 42॥
ப³ஹுவைகுண்ட²நாதா²ய லக்ஷ்மீஶ்ரீபதயே நம: ।
ஶ்ரீப்ரபா⁴மஞ்ஜுளாஹம்ஸாஸகு³ணாஸ்வாமிநே நம:॥ 43॥
வ்ரு’ந்தா³துளஸீகமலாபார்வதீபதயே நம: ।
நமஸ்தேऽஸ்து ஜக³ந்நாத² வாஸுதே³வ நமோऽஸ்து தே ॥ 44॥
ஶ்ரீநிவாஸ நமஸ்தேऽஸ்து விஷ்வக்ஸேந நமோऽஸ்து தே ।
க³ருட³த்⁴வஜ கோ³பீஶ விஷ்ணோ வைகுண்ட² தே நம:॥ 45॥
புருஷோத்தம தே³வேஶ ஸர்வேஶ்வர நமோऽஸ்து தே ।
அநாத்³யாத்³யந்தமத்⁴யாந்த நமஸ்தே பத்³மஜப்ரிய ॥ 46॥
ஸ்ரு’ஷ்டிக³ர்ப⁴ நமஸ்துப்⁴யம் ஶத்ருஞ்ஜய நமோऽஸ்து தே ।
நமோ ஹிரண்யரூபாய காலநேத்ராய தே நம:॥ 47॥
மஹாநாப⁴ மஹாமூல மூலாவாஸ நமோऽஸ்து தே ।
த⁴ர்மாவாஸ ஹ்ரு’தா³வாஸ ஶுசிஶ்ரவ: ப்ரு’து²ஶ்ரவா ॥ 48॥
த⁴ர்மாத்⁴யக்ஷ ப்ரஜாத்⁴யக்ஷ காலாத்⁴யக்ஷ நமோऽஸ்து தே ।
க³தா³தா⁴ரிந் பத்³மதா⁴ரிந் ஶ்ருதிப்ரஶ்ந நமோऽஸ்துதே ॥ 49॥

ஶ்ரியோத⁴ர வநமாலாத⁴ர க்ரு’ஷ்ண நமோऽஸ்துதே ।
புருஷ்டுத மஹாகல்ப ஸர்வாத்மँஸ்தே நமோ விபோ⁴ ॥ 50॥
த்³வாத³ஶாத்மக காலாத்மந் ஸாமாத்மந் பரமேஶ்வர ।
வ்யோமார்காத்மக சந்த்³ராத்மந் ஸர்வஸூக்ஷ்ம நமோऽஸ்து தே ॥ 51॥
நீலகேஶ கு³டா³கேஶ மஹாகேஶ நமோऽஸ்து தே ।
மஞ்ஜுகேஶ ஹ்ரு’ஷீகேஶ ஸர்வகேஶ நமோऽஸ்து தே ॥ 52॥
ஶ்வேத ரக்த ததா² பீத சித்ர க்ரு’ஷ்ண நமோऽஸ்து தே ।
குஶேஶய ப்ரீதிகர்தர்கோ³விந்த³ஹம்ஸ தே நம:॥ 53॥
நமஸ்தே த⁴ர்மநேத்ராய ஸஹஸ்ராங்கா³ய தே நம: ।
நமஸ்தே விஶ்வரூபாய தா⁴மரூபாய தே நம:॥ 54॥
ந்யக்³ரோதா⁴ய பிப்பலாய மஹாஶாகா²ய தே நம: ।
ஸ்கந்த⁴பத்ராங்குரலதாபல்லவாய நமோऽஸ்து தே ॥ 55॥
த்வம் வை வேத³மயோ விஷ்ணுஸ்தீர்த²தே³வமதோ விபு: ⁴ ।
பூ⁴ர்பு⁴வ:ஸ்வ:ஸ்வரூபஸ்த்வம் யஜ்ஞபா⁴க³பு⁴ஜே நம:॥ 56॥
பரப்³ரஹ்ம நமஸ்தேऽஸ்து ஶப்³த³ப்³ரஹ்ம நமோऽஸ்து தே ।
வித்³யா த்வம் வேத்³யரூபஸ்த்வம் வந்த³நீய நமோऽஸ்து தே ॥ 57॥
நாரீவாணீஸ்வரூபஸ்த்வம் நரே த³யாஸ்வரூபக: ।
புத்ரே வாத்ஸல்யபா⁴வஸ்த்வம் த்வாம் வயம் ஶரணம் க³தா:॥ 58॥
உத்³தா⁴ரம் குரு ஸம்ஸாராத்³ப⁴க³வந் பரமேஶ்வர ।
இத்யுக்த்வா மௌநமாஸேது³ஸ்ததஶ்சார்யாயநோ முநி:॥ 59॥
துஷ்டாவ பரயா ப்ரீத்யா ஶ்ரீகாந்தம் புருஷோத்தமம் ।
மத்ஸ்யம் நமஸ்யே கூர்மம் ச நமஸ்யே ஹயஶீர்ஷகம் ॥ 60॥
த்ரிவிக்ரமம் நமஸ்யே ச நமஸ்யே மாத⁴வம் ப்ரபு⁴ம் ।
ஈஶாநம் ச ஹ்ரு’ஷீகேஶம் நமஸ்யே ச குமாரிலம் ॥ 61॥
நாராயணம் நமஸ்யேऽஹம் நமஸ்யே க³ருட³த்⁴வஜம் ।
நரஸிம்ஹம் நமஸ்யே ச நமஸ்யே காமபாலிநம் ॥ 62॥
புண்ட³ரீகநிப⁴நேத்ரம் நமஸ்யே ஶ்ரீநராயணம் ।
நமஸ்யே த்⁴வஜசக்ராப்³ஜத⁴நுர்மீநஸுஶூலிநம் ॥ 63॥

கோ³பதிம் கம்ப⁴ராபுத்ரம் விபு⁴ம் கோ³பாலநந்த³நம் ।
நமஸ்யே ச க³தா³பாணிம் சாஶ்வபட்டஸர:ஸ்தி²தம் ॥ 64॥
அர்த⁴நாரீஶ்வரம் நாத²ம் நாரீவ்ரு’ந்த³ஸுக²ப்ரத³ம் ।
நமஸ்யே பத்³மஹஸ்தம் ச பத்³மஸக்தி²நமித்யபி ॥ 65॥
நமஸ்யே பத்³மகிரணம் ததோ²ர்த்⁴வரேக²பத்தலம் ।
லக்ஷ்மீப்ரதிமஜக⁴நம் நமஸ்யே வநமாலிநம் ॥ 66॥
நமஸ்யே த⁴ரணிநாத²ம் நமஸ்யேऽஹம் ஶ்ரிய: பதிம் ।
அநாத²நாத² நௌகாஸ்த² விமாநஸ்த² ச தே நம:॥ 67॥
ஹ்ரு’த்ஸ்த² ப⁴க்தவிஹாரஸ்த² தீ³நரக்ஷாஸ்த² தே நம: ।
த்ரிணாசிகேதம் ப்³ரஹ்மாணம் நமஸ்யே ச மஹௌஜஸம் ॥ 68॥
ஸர்வாமயவிநாஶம் ச நமஸ்யே க்⁴ராணதர்பணம் ।
நமஸ்யே ருக்மகவசம் நமஸ்யே புருஷோத்தமம் ॥ 69॥
வநஸ்பதிம் மது⁴பதிம் நமஸ்யே ச ஸுதா⁴பதிம் ।
வாஸுதே³வம் சக்ரபாணிம் நமஸ்யே ச யஶோத⁴நம் ॥ 70॥
ஸர்வபூ⁴தக³தம் ஶாந்தம் த⁴ர்மமூர்திம் பரேஶ்வரம் ।
நமஸ்யே மோக்ஷத³ம் நாத²ம் ஶரண்யம் ஶரணம் வ்ரஜே ॥ 71॥
ஏவம் துஷ்டாவ தே³வேஶம் ஶ்ரீமாநார்யாயநோ முநி: ।
இதி ஶ்ரீலக்ஷ்மீநாராயணீயஸம்ஹிதா । க²ண்ட³ 2।அத்⁴யாய 62-அத்⁴யாயாந்தர்க³தம்
ஜநை:க்ரு’தம் ததா²ஆர்யாயநமுநிப்ரோக்தம் புருஷோத்தமஸ்தோத்ரம் ஸம்பூர்ணம் ।
லக்ஷ்மீநாராயணீயஸம்ஹிதா । க²ண்ட³ 2। அத்⁴யாய 62/39-71॥

